12.-MISAS EN HONOR DA VIRXE DA FRANQUEIRA

ROMARÍA DAS PASCUILLAS

Luns de Pentecostés

Misa de Santa María, Nai da Igrexa

Antífona de entrada

Os discípulos adicábanse conxuntamente á oración con María, a Nai de Xesús.

Oración colecta

Deus, Pai de misericordia, 

o teu Fillo cravado na cruz 

proclamou tamén como nai nosa 

a súa nai, a Virxe María.

Concede que, coa súa axuda amorosa, 

a túa Igrexa sexa cada vez máis fecunda, 

sinta alegría ó ve-la santidade dos teus fillos 

e congregue dentro de si a tódolos pobos.

Polo noso Señor Xesucristo, teu Fillo.

Oración sobre as ofrendas

Señor, acolle as nosas ofrendas 

e convérteas en sacramento de salvación.

Que a forza da súa gracia 

acenda en nós o amor á Virxe María, nai da Igrexa, 

e nos asocie máis íntimamente a ela na obra da salvación.

Por Cristo, noso Señor.

Prefacio.

María, modelo e Nai da Igrexa

V. O Señor sexa convosco

R. E contigo tamén

V. Erguede os corazóns.

R. Témolos postos no Señor.

V. Deámoslle grazas ós Señor, noso Deus.

R. É digno de xustiza.

Verdadeiramente é digno e de xustiza, 

é o noso deber e salvación 

darche grazas sempre e en todo lugar, 

Señor, Pai santo, 

Deus todopoderoso e eterno.

E tributarche a nosa humilde loanza 

nesta celebración en honor da Virxe María.

Ela recibiu o teu Fillo 

cun corazón inmaculado, 

levouno no seu seo virxinal 

e deuno a luz, a el que era o seu creador, 

preparando o comezo da túa Igrexa.

Ó pe da cruz recibiu o testamento do teu amor 

e adoptou coma fillos a tódolos homes, 

que Cristo redimiu coa súa morte.

Cando en Pentecostés os apóstolos 

esperaban a túa promesa, 

uniu á deles a súa pregaria 

e converteuse así en modelo de oración.

E despois da súa ascensión ó ceo 

coida con amor de nai 

a Igrexa peregrina pola terra, 

guiando os seus pasos cara á patria celeste 

ata que chegue o día glorioso do Señor.

Por iso, cos anxos e cos santos, 

loámoste, dicindo sen cesar:

Santo, santo, santo...

Antífona de comunión.

Houbo un casamento en Caná de Galilea  estaba alí a Nai de Xesús. Entón fixo Xesús o primeiro dos seus signos e manifestou a súa gloria e creron nel os seus discípulos.

Ou  tamén

Desde a cruz, Xesús díxolle ó discípulo amado: “Velaí a túa nai”.

Oración despois da comunión

Señor, acabamos de recibir 

este sacramento que é anticipo de redención e de vida.

Pedímosche que, pola mediación materna da Virxe, 

a túa Igrexa anuncie o Evanxeo a tódolos pobos 

e encha a terra coa presencia do teu Espírito.

Por Cristo, noso Señor.

ROMARÍA DE SETEMBRO

8 DE SETEMBRO

NATIVIDADE DA VIRXE MARÍA

Antífona de entrada

Celebramos con alegría  o nacemento da Virxe María: dela xurdiu o Sol de xustiza, Xesucristo, o noso Señor.

Oración colecta

Señor, concédenos ós teus fieis o don da gracia divina.

Nós cremos que na maternidade da Virxe María 

está o comezo da nosa salvación. 

Que tamén a festa da súa Natividade 

nos faga medrar na verdadeira paz.

Por Xesucristo o noso Señor. Amén. 

Oración sobre as ofrendas

Señor, a humanidade do teu Fillo unixénito, 

que ó nacer da Virxe María non disminuíu a integridade da súa Nai, 

senón que a consagrou, 

nos libre dos nosos pecados 

para que o noso sacrificio sexa agradable ós teus ollos.

Por Cristo, noso Señr.

Prefacio 

A maternidade de María

V. O Señor sexa convosco

R. E contigo tamén

V. Erguede os corazóns.

R. Témolos postos no Señor.

V. Deámoslle grazas ós Señor, noso Deus.

R. É digno de xustiza.

Verdadeiramente é digno e de xustiza, 

é o noso deber e salvación 

darche grazas sempre e en todo lugar, 

Señor, Pai santo, 

Deus todopoderoso e eterno.

Loámoste, bendicímoste e glorificámoste 

na natividade da benaventurada sempre Virxe María.

Por obra do Espírito Santo 

ela concebiu o teu único Fillo 

e, sen perde-la gloria da virxinidade, 

trouxo ó mundo a luz eterna: 

Xesucristo, Señor noso.

Por el, os anxos e os santos 

e tódolos coros celestiais 

celebran xuntos a túa gloria, 

con unánime alegría.

Permítenos asociarnos ás súas voces, 

cantando humildemente a túa loanza:

Santo, santo, santo...

Antífona de comuñón

Mirade, a Virxe  terá un fillo, que salvará o pobo dos seus pecados

Oración despois da comuñón.

Señor, brinque de alegría a túa Igrexa, 

alimentada con estes misterios sagrados, 

na festa do nacemeento da Virxe María: 

ela foi esperanza para o mundo enteiro e aurora de salvación.

Por Cristo, noso Señor.

SANTA MARÍA,

FONTE DE LUZ E DE VIDA

Antífona de entrada

Salve, nai da luz, enxendraches a Cristo permanecendo virxe e convertècheste en modelo da Nai Igrexa, que rexenera ós pobos crentes pola auga virxinal do bautismo. Aleluia.

Oración colecta

Señor, concédelle á Nai Igrexa 

que deu a luz a homes terreos por natureza, 

pero celestes pola vida mergullada 

na fonte virxe do bautismo, 

poder conducilos, polo Evanxeo da vida 

e os sacramentos da gracia, 

á plena identificación con Cristo, o seu autor, 

que naceu da Virxe fecunda 

e é o primoxénito entre moitos irmáns 

e Salvador universal.

Que vive reina contigo.

Oración sobre as ofrendas

Recibe, Pai santo, a ofrenda 

que che presenta a virxe Igrexa 

imitando á Nai de Cristo, 

para que congregada na unidade en todo pobo e nación, 

forme un so corpo vivificado polo mesmo Espírito.

Por Xesucristo, o noso Señor.

Prefacio

A función da Virxe María nos Sacramentos da Iniciación Cristiá

V. O Señor sexa convosco

R. E contigo tamén

V. Erguede os corazóns.

R. Témolos postos no Señor.

V. Deámoslle grazas ós Señor, noso Deus.

R. É digno de xustiza.

Verdadeiramente é digno e de xustiza, 

é o noso deber e salvación 

darche grazas sempre e en todo lugar, 

Señor, Pai santo, 

Deus todopoderoso e eterno.

Porque estableciches, por un don do teu amor, 

que nos sacramentos da Igrexa 

se realizaran místicamente 

o que tiñas cumprido na Virxe María: 

a Igrexa da a luz na fonte do Bautismo 

a novos fillos concebidos virxinalmente pola fe e o Espírito; 

unha vez nados únxelos co aceite precioso do crisma, 

para que o Espírito Santo, que encheu de gracia á Virxe, 

descenda cos seus dons sobre eles; 

e ademáis prepara cada día a mesa ós seus fillos, 

para alimentalos co Pan baixado do ceo, 

que a Virxe María deu a luz para a vida do mundo,

Xesucristo, Señor noso.

Por el, os anxos e os santos 

e tódolos coros celestiais 

celebran xuntos a túa gloria, 

con unánime alegría.

Permítenos asociarnos ás súas voces, 

cantando humildemente a túa loanza:

Santo, santo, santo...

Antífona de comuñón.

Feliz ti, Virxe María, que, por obra do Espírito Santo, levaches no teu seo virxinal ó Fillo do eterno Pai, e fuches santuario dos divinos sacramentos. Aleluia.

Oración despois da comuñón

Señor, enche do Espírito de Cristo 

ós que saciaches no banquete do seu Corpo, 

para que dirixa os nosos actos 

o que alumea os vieiros da Igrexa, 

como un día santificou a vida enteira da Virxe

Por Xesucristo, o noso Señor.

